
10 dekabr 2021-ci il, cümə8

Hərbi Prokurorluğun mətbuat 
xidmətindən AZƏRTAC-a bildiriblər ki, 
əvvəlcə Hərbi Prokurorluğun inzibati bina-
sında yerləşən “Heydər Əliyev guşəsi”ndə 
ulu öndərin büstü önünə gül dəstələri 
düzülərək, dünyaşöhrətli siyasətçinin 
əziz və unudulmaz xatirəsi bir dəqiqəlik 
sükutla yad edilib, dahi şəxsiyyətin parlaq 
xatirəsinə dərin ehtiram ifadə olunub. 

Tədbirdən öncə mərasim iştirakçıları 
ölkəmizin müstəqilliyi və ərazi bütövlü-
yü uğrunda canlarını fəda etmiş bütün 
şəhidlərimizin əziz və unudulmaz xatirəsini 
bir dəqiqəlik sükutla yad edib, qazilərə 
şəfa diləyiblər. 

Mərasimdə çıxış edən Azərbaycan 

Respublikası Baş prokurorunun müavini-
Azərbaycan Respublikasının Hərbi 
prokuroru, ədliyyə general-leytenantı 
Xanlar Vəliyev qəlbi daim vətən eşqi ilə 
döyünən, bütün varlığı ilə xalqına bağlı 
olan, istiqlal yolumuzu və istiqbalımızı 
nurlandıran, millətini zamanın sərt sınaq-
larından yüksək məharətlə çıxararaq, 
hər bir çətin vəziyyətdən ən düzgün çıxış 
yolu tapan müdrik lider Heydər Əliyevin 
Azərbaycan tarixindəki və beynəlxalq are-
nadakı rolundan, o cümlədən, demokratik, 
hüquqi dövlət quruculuğunda, ölkəmizin 
qüdrətlənməsində, xalqın rifahının 
yüksəldilməsində misilsiz xidmətlərindən 
və dünya siyasətinə verdiyi töhfələrdən 
geniş bəhs edib. 

Müasir müstəqil Azərbaycan 
dövlətinin memarı və qurucusu Heydər 
Əliyevin mənalı həyatından və çoxşaxəli 
fəaliyyətindən söz açan Hərbi prokuror 
Xanlar Vəliyev bildirib ki, şərəfli ömür yo-
lunu ölkəmizin tərəqqisinə və millətimizin 
parlaq gələcəyinə həsr edən ümummilli 
lider dövlətçiliyin ideoloji-siyasi əsaslarını 
yaratmaqla, xalqı əsl müstəqilliyə qo-
vuşduraraq hafizələrdə əbədiyaşarlıq 
qazanıb. Azərbaycanın gələcəkdə dövlət 
müstəqilliyinin elan edilməsi üçün real 
əsaslar, yeni suveren bir ölkə kimi qar-
şılaşa biləcəyi mühüm məsələlərin həlli 
üsulları hələ ulu öndər Heydər Əliyevin 
sovet hakimiyyəti illərində respublikamıza 
birinci rəhbərliyi dövründə formalaşdırılıb. 
Onun istefa verdiyi vaxtdan, yəni, 1987-ci 
ilin oktyabrından 1993-cü ilin iyununda 
növbəti dəfə hakimiyyətə qayıdışınadək 
olan dövrdə ölkədə yaranmış özbaşına-
lığın, anarxiyanın, xaosun, hakimiyyət 
nümayəndələrinin xalq və dövlətin deyil, 
ayrı-ayrı şəxslərin maraqlarına xidmət 
etməsinin iqtisadiyyatımızın tənəzzülə uğ-
raması, ictimai-siyasi sabitliyin pozulması, 
eləcə də tarixi torpaqlarımızın işğal olun-
ması ilə nəticələndiyini, eyni zamanda, 
vətəndaş müharibəsi və müstəqilliyimizin 

itirilməsi təhlükəsini yaratdığını, yalnız 
dahi şəxsiyyət Heydər Əliyevin xalqın is-
rarlı tələbi ilə qayıdışından sonra hər şeyin 
müsbətə doğru dəyişdiyini vurğulayan 
Hərbi prokuror Xanlar Vəliyev qeyd edib 
ki, Azərbaycanın müasir tarixinin həlledici 
dönüş nöqtəsi hesab edilən bu böyük 
qayıdışdan sonra vətəndaş müharibəsinin, 
eləcə də müstəqilliyimizin itirilməsi 
təhlükəsinin qarşısı qətiyyətlə alındı, 
cinayətkar dəstələr zərərsizləşdirilib, 
separatçı meyillərə son qoyulub, ölkənin 
iqtisadi və siyasi böhrandan xilasını təmin 
edən digər zəruri tədbirlər görülüb, bu-
nunla da Azərbaycan sürətli inkişaf yoluna 
qədəm qoyub. 

Hərbi prokuror Xanlar Vəliyev bil-
dirib ki, ulu öndər Heydər Əliyevin 
Azərbaycanın işıqlı gələcəyinə hesablan-
mış mükəmməl siyasətini yeni müstəvidə 
dövrün tələblərinə uyğun şəkildə 
uğurla davam etdirən dövlət başçısı 
İlham Əliyevin rəhbərliyi ilə son 18 ildə 
ölkəmizdə müstəsna əhəmiyyətli nəhəng 
işlər görülüb, hərtərəfli köklü islahatlar 
həyata keçirilib, bütün sahələrdə misli 
görünməmiş uğurlar əldə olunub. Prezi-
dent İlham Əliyevin dərin zəkası, zəngin 
bilikləri, mükəmməl rəhbərliyi, qətiyyəti və 
yorulmaz fəaliyyəti sayəsində, eləcə də 
hakimiyyətlə xalq arasında olan sıx bağlı-
lığın nəticəsində iqtisadiyyatımız daha da 
güclənib, ölkəmiz hərtərəfli inkişaf edib, 
qüdrətli silahlı qüvvələrimiz formalaşdırılıb. 
Eyni zamanda, dövlətimizin beynəlxalq 
nüfuzu daha da artmaqla, dünya ölkələri 
sırasında mövqeyi hərtərəfli möhkəmlənib. 
Bütün bunlar isə Vətən müharibəsindəki 
möhtəşəm qələbəmizi şərtləndirib. 
Nəticədə, 30 ilə yaxın müddətdə düşmən 
tapdağında olan dədə-baba torpaqlarımız 
hərbi və siyasi-diplomatik yolla işğal-
dan azad edilib. Millətinə xidməti həyat 
amalına çevirmiş Prezident İlham Əliyevin 
verdiyi bütün vədləri əməlləri ilə doğrul-
daraq, hər bir azərbaycanlının Prezidenti 
olduğunu sübuta yetirməklə xalqın sonsuz 

məhəbbətini qazandığını vurğulayan 
ədliyyə general-leytenantı Xanlar Vəliyev 
dövlətimizin başçısının növbəti dəfə də 
vədinə əməl etməsindən, işğal altında olan 
tarixi ərazilərimizin azad olunmasından, 
bu şərəfli missiyanın həyata keçirilməsi 
zamanı müşahidə olunan bənzərsiz lider-
xalq-ordu vəhdətindən, Ali Baş Komanda-
nın rəhbərliyi ilə hərbçilərimizin şanlı tarix 
yazdıqlarından ətraflı danışıb.

Hərbi prokuror Xanlar Vəliyev 
qeyd edib ki, Prezident İlham Əliyevin 
mükəmməl siyasi strategiyası və gərgin 
əməyi ilə xalqın əzmkarlığının vəhdəti 
sayəsində bütün dünyada baş verən 
neqativ proseslərə, o cümlədən, yer 
kürəsini bürüyən koronavirus (COVID-19) 
pandemiyasına və 44 günlük döyüş 
əməliyyatlarına rəğmən, dövlətimizin eyni 
templə hərtərəfli qüdrətlənməsi və əhalinin 
rifahının daha da yaxşılaşdırılması prose-
sinin davamlılığı uğurla təmin edilir.

Ədliyyə general-leytenantı Xanlar 
Vəliyev vurğulayıb ki, əldə olunan uğur-
larda və dövlətimizin qüdrətlənməsində, 
eləcə də ölkəmizin beynəlxalq əlaqələrinin 
inkişaf etdirilməsində, mədəniyyətimizin 
bütün dünyaya tanıdılmasında hərtərəfli 
biliklərə, iti düşüncəyə və yüksək idarəçilik 
qabiliyyətinə malik olan, sadəliyi və 
səmimiliyi ilə seçilən Azərbaycan Respub-
likasının Birinci vitse-prezidenti Mehriban 
xanım Əliyevanın çoxşaxəli fəaliyyəti 
mühüm əhəmiyyət kəsb etməkdədir. 
Mehriban xanımın respublikamızda 
təhsilin, elmin, səhiyyənin, mədəniyyətin, 
idmanın və digər sahələrin inkişafındakı 
xidmətləri, milli-mənəvi dəyərlərin qo-
runması və beynəlxalq səviyyədə geniş 
təbliği istiqamətində gördüyü nəhəng işlər 
dövlətimizin tərəqqisinə və xalqın rifahı-
nın yaxşılaşdırılmasına mühüm töhfələr 
verməkdədir.

Azərbaycan Respublikasının Preziden-
ti İlham Əliyevə xalqda olan sonsuz inam-
dan irəli gələn bənzərsiz sevgidən bəhs 
etməklə çıxışını yekunlaşdıran ədliyyə ge-
neral-leytenantı Xanlar Vəliyev bildirib ki, 
Hərbi Prokurorluğun kollektivi millətimizin 
və dövlətimizin maraqlarına xidmət edən 
ulu öndər siyasətinin Prezidentimiz 
tərəfindən uğurla davam etdirilməsində, 
onun rəhbərliyi ilə görülən böyük işlərdə 
və həyata keçirilən mütərəqqi islahat-
larda yaxından iştirak edərək, dövlət 
müstəqilliyinin, ictimai-siyasi sabitliyin, 
əmin-amanlığın qorunmasında, qanunun 
aliliyinin təmin edilməsində, insan hüquq 
və azadlıqlarının etibarlı müdafiəsində, 
silahlı qüvvələrdə hərbi intizamın, qa-
nunçuluğun və hüquq qaydasının daha 
da möhkəmləndirilməsində üzərinə 
düşən vəzifələri layiqincə icra etməklə, 
Azərbaycanın firavan gələcəyinin təminatı 
olan müdrik siyasəti daim dəstəkləyəcək.

Çıxışının sonunda Hərbi prokuror Xan-
lar Vəliyev qeyd edib ki, dəyərli və mənalı 
ömrünü Azərbaycana həsr edərək milləti 
qarşısında misilsiz xidmətlər göstərməklə 
Azərbaycan xalqının ümummilli lideri 
adını qazanmış dünya siyasətinin parlaq 
siması ulu öndər Heydər Əliyev tarixdə və 
azərbaycanlıların qəlbində əbədi olaraq 
qalacaq, nəhəng tarixi şəxsiyyətin əziz 
və unudulmaz xatirəsi hər zaman böyük 
ehtiramla yad ediləcək.

Azərbaycan Respublikası Nazirlər Kabinetinin Qərarı
№ 383          Bakı şəhəri, 6 dekabr 2021-ci il

“Şuşa dövlət tarix-arxitektura qoruğu haqqında Əsasnamənin təsdiq 
edilməsi barədə” Azərbaycan SSR Nazirlər Sovetinin 1985-ci il 27 dekabr 
tarixli 414 nömrəli Qərarının ləğv edilməsi və Azərbaycan Respublika-
sı Nazirlər Kabinetinin “Notariat hərəkətlərinin aparılması qaydaları 
haqqında Təlimatın təsdiq edilməsi barədə” 2000-ci il 11 sentyabr tarixli 
167 nömrəli, “Azərbaycan Respublikasında avtomobil yollarının təsnifat 
göstəriciləri”nin və “Ümumi istifadədə olan avtomobil yollarının ad-
landırılması, indeksasiyası və qeydiyyata alınması Qaydaları”nın təsdiq 
edilməsi haqqında” 2004-cü il 1 iyul tarixli 91 nömrəli, “Abidə qoruq-
larının nümunəvi Əsasnaməsi”nin təsdiq edilməsi barədə” 2008-ci il 18 
mart tarixli 74 nömrəli və “Atçılıqla bağlı bəzi normativ hüquqi aktların 
təsdiq edilməsi barədə” 2008-ci il 23 aprel tarixli 93 nömrəli qərarlarında  
dəyişiklik edilməsi haqqında

“Azərbaycanın mədəniyyət paytaxtı - Şuşa şəhəri haqqında” 
Azərbaycan Respublikasının 2021-ci il 31 may tarixli 338-VIQ nömrəli 
Qanununun tətbiqi barədə” Azərbaycan Respublikası Prezidentinin  
2021-ci il 22 iyun tarixli 1374 nömrəli Fərmanının 2.1.10-cu 
yarımbəndinin icrasını təmin etmək məqsədilə Azərbaycan Respublikası-
nın Nazirlər Kabineti qərara alır: 

1. “Şuşa dövlət tarix-arxitektura qoruğu haqqında Əsasnamənin təsdiq 
edilməsi barədə” Azərbaycan SSR Nazirlər Sovetinin 1985-ci il 27 dekabr 
tarixli 414 nömrəli Qərarı ləğv edilsin.

2. Azərbaycan Respublikası Nazirlər Kabinetinin 2000-ci il 11 sentyabr 
tarixli 167 nömrəli Qərarı (Azərbaycan Respublikasının Qanunvericilik Top-
lusu, 2000, № 9, maddə 693; 2001, № 11, maddə 722; 2002, № 3, maddə 
148, № 7, maddə 455, № 10, maddə 635; 2003,  
№ 10, maddə 629; 2005, № 4, maddə 386, № 6, maddə 534, № 8, maddə 
782, № 10, maddə 977, № 11, maddə 1061, № 12, maddələr 1228, 1231; 
2006, № 3, maddə 297, № 8, maddə 731, № 9, maddə 830, № 10, maddə 
902, № 11, maddə 994; 2008, № 2, maddə 108, № 4, maddə 316, № 8, 
maddə 787; 2009, № 2, maddə 148, № 10, maddələr 846, 849, № 12, maddə 
1079; 2010, № 6, maddə 555; 2011, № 10, maddə 971; 2012, № 3, maddə 
263, № 5, maddələr 489, 495, № 7, maddə 777, № 11, maddə 1206, № 12, 
maddə 1354; 2013, № 4, maddə 444, № 5, maddə 578; 2014, № 1, maddə 
74, № 5, maddələr 552, 589, № 6, maddə 746, № 8, maddə 1019, № 12, 
maddə 1685; 2015, № 12, maddə 1580; 2016, № 3, maddə 611,  
№ 4, maddələr777, 814, № 6, maddə 1226, № 8, maddə 1449, № 11, maddə 
1937; 2017, № 1, maddə 135, № 3, maddə 493, № 6, maddə 1245, № 7, 
maddə 1491, № 9, maddə 1721, № 10, maddə 1883, № 12 (II kitab), maddə 
2545; 2018, № 2, maddə 347, № 3, maddə 628, № 4, maddə 789, № 5, 
maddə 1122, № 6, maddələr 1360, 1367, № 9, maddə 1929, № 10, maddə 
2166; 2019, № 1, maddə 169, № 3, maddələr 513, 564, № 5, maddələr 938, 
967, № 6, maddə 1172, № 7, maddələr 1325, 1338, № 10, maddə 1674; 
2020, № 6, maddə 783, № 10, maddələr 1282, 1299, № 12 (V kitab), maddə 
1580; 2021, № 3, maddə 302) ilə təsdiq edilmiş “Azərbaycan Respublika-
sında notariat hərəkətlərinin aparılması qaydaları haqqında Təlimat”ın 56-cı 
hissəsi aşağıdakı redaksiyada verilsin:

“56. Mülkiyyət hüquqlarının dövlət qeydiyyatı haqqında müvafiq 
dövlət reyestrindən çıxarışda və ya daşınmaz əmlakın təsvirində, bu əmlak 
üzərində dövlət reyestrində qeydiyyata alınmış hüquqlara və onların 
məhdudlaşdırılmasına (yüklülüyünə) dair arayışda daşınmaz əmlakın tarix 
və mədəniyyət abidəsi olması barədə məlumat qeyd edildiyi halda, daşınmaz 
əmlakın özgəninkiləşdirilməsi zamanı Azərbaycan Respublikası Mülki 
Məcəlləsinin 660-cı maddəsi ilə müəyyən edilmiş qaydada satın almaqda 
üstünlük hüququnun həyata keçirilməsini təmin etmək məqsədilə, habelə 
daşınmaz əmlak icarəyə (istifadəyə) verilərkən mülkiyyətçinin müraciəti 
əsasında notarius tərəfindən Azərbaycan Respublikasının Mədəniyyət 
Nazirliyinə, tabeliyindəki dövlət qoruqlarının ərazisində yerləşən abidələrə 
münasibətdə Azərbaycan Respublikasının Dövlət Turizm Agentliyinə, Şuşa 
şəhərinin ərazisində yerləşən abidələrə münasibətdə Şuşa Şəhəri Dövlət 
Qoruğu İdarəsinə, “İçərişəhər” Dövlət Tarix-Memarlıq və “Qala” Dövlət Ta-
rix-Etnoqrafiya qoruqlarının ərazisində yerləşən abidələrə münasibətdə isə 
“İçərişəhər” Dövlət Tarix-Memarlıq Qoruğu İdarəsinə bildiriş göndərilir.”.

3. Azərbaycan Respublikası Nazirlər Kabinetinin 2004-cü il 1 iyul 
tarixli 91 nömrəli Qərarı (Azərbaycan Respublikasının Qanunvericilik 
Toplusu, 2004, № 7, maddə 582; 2007, № 11, maddə 1177; 2008, № 2, 
maddə 132; 2009, № 8, maddə 677; 2012, № 11, maddə 1197; 2014, № 5, 
maddə 549, № 10, maddə 1293; 2015, № 2, maddə 214; 2016, № 6, maddə 
1214; 2018, № 1, maddə 139, № 5, maddə 1132; Azərbaycan Respublikası 
Nazirlər Kabinetinin 2021-ci il 13 sentyabr tarixli 265 nömrəli Qərarı) ilə 
təsdiq edilmiş “Azərbaycan Respub-likasında avtomobil yollarının təsnifat 
göstəriciləri”nin “Sahə avtomobil yollarının təsnifat göstəriciləri” hissəsinin 
5-ci bəndinə “qoruqlarının” sözündən sonra “(Şuşa Şəhəri Dövlət Qoruğu 
istisna olmaqla)” sözləri əlavə edilsin.

4. Azərbaycan Respublikası Nazirlər Kabinetinin 2008-ci il 18 mart 
tarixli 74 nömrəli Qərarı (Azərbaycan Respublikasının Qanunvericilik Top-
lusu, 2008, № 3, maddə 240, № 7, maddə 689; 2020, № 10, maddə 1307) 
ilə təsdiq edilmiş “Abidə qoruqlarının nümunəvi Əsasnaməsi”nin 1.1-ci 
bəndində aşağıdakı dəyişikliklər edilsin:

4.1. birinci abzasda “Abidə qoruqları” sözləri “Qanunda nəzərdə tutulan 
hallar istisna olmaqla, abidə qoruqları” sözləri ilə əvəz edilsin;

4.2. aşağıdakı məzmunda üçüncü abzas əlavə edilsin:
“Bu Əsasnamə Qanunla yaradılan qoruqlara şamil edilmir.”.
5. Azərbaycan Respublikası Nazirlər Kabinetinin 2008-ci il 23 aprel 

tarixli 93 nömrəli Qərarı (Azərbaycan Respublikasının Qanunvericilik 
Toplusu, 2008, № 4, maddə 313; 2009, № 1, maddə 22; 2010, № 3, maddə 
259; 2011, № 8, maddə 780) ilə təsdiq edilmiş “At sərgilərinin təşkili və 
keçirilməsi Qaydaları”na aşağıdakı məzmunda 2.5-ci bənd əlavə edilsin:

“2.5. Şuşa şəhərinin ərazisində at sərgilərinin keçirilməsi Şuşa Şəhəri 
Dövlət Qoruğu İdarəsi ilə əvvəlcədən razılaşdırılmalıdır.”.

Əli ƏSƏDOV 
 Azərbaycan Respublikasının Baş naziri

Azərbaycan Respublikası Nazirlər Kabinetinin Qərarı
№ 386          Bakı şəhəri, 7 dekabr 2021-ci il

“ASAN müraciət” informasiya sistemi haqqında Əsasnamə”nin 
təsdiq edilməsi barədə

“ASAN müraciət” informasiya sisteminin yaradılması haqqında” 
Azərbaycan Respublikası Prezidentinin 2020-ci il 21 avqust tarixli 2232 
nömrəli Sərəncamının 5.1-ci bəndinin icrasını təmin etmək məqsədilə 
Azərbaycan Respublikasının Nazirlər Kabineti qərara alır:

1. “ASAN müraciət” informasiya sistemi haqqında Əsasnamə” 
təsdiq edilsin (əlavə olunur).

2. Azərbaycan Respublikasının Prezidenti yanında Vətən-daşlara 
Xidmət və Sosial İnnovasiyalar üzrə Dövlət Agentliyi Azərbaycan 
Respublikasının Xüsusi Rabitə və İnformasiya Təhlükəsizliyi Dövlət 
Xidməti ilə birlikdə “ASAN müraciət” informasiya sisteminin 
təhlükəsizliyinin təmin edilməsi üçün zəruri tədbirlər görsün.

3. Azərbaycan Respublikasının Rəqəmsal İnkişaf və Nəqliyyat 
Nazirliyi Azərbaycan Respublikasının Prezidenti yanında Vətəndaşlara 
Xidmət və Sosial İnnovasiyalar üzrə Dövlət Agentliyi ilə birlikdə 
Azərbaycan Respublikası Prezidentinin 2019-cu il 3 iyun tarixli 718 
nömrəli Fərmanı ilə təsdiq edilmiş “Hökumət buludu” (G-cloud) 
Konsepsiyası”na uyğun olaraq, Azərbaycan Respublikası Nazirlər Ka-
binetinin 2020-ci il 29 oktyabr tarixli 428 nömrəli Qərarının 1-ci hissəsi 

ilə təsdiq edilmiş “Dövlət informasiya sistemlərinin və ehtiyatlarının 
“Hökumət buludu”na Keçid Planı”nda müəyyən edilən keçid dövrü 
nəzərə alınmaqla, “ASAN müraciət” informasiya sisteminin “Hökumət 
buludu”na keçidinin təşkili ilə bağlı tədbirlər görsün.

4. Bu Qərarın 1-ci hissəsi ilə təsdiq edilmiş “ASAN müraciət” in-
formasiya sistemi haqqında Əsasnamə”yə əlavə - “ASAN müraciət” in-
formasiya sisteminin fəaliyyətində iştirak edən qurumların Siyahısı”nda 
qeyd olunan dövlət orqanlarına (qurumlarına) tapşırılsın ki, həmin 
Əsasnamə ilə müəyyən edilmiş funksiyalarının həyata keçirilməsini 
təmin etmək məqsədilə 2 (iki) ay müddətində müvafiq tədbirlər 
görsünlər.

5. Bu Qərarda dəyişiklik Azərbaycan Respublikası Preziden-tinin 
2002-ci il 24 avqust tarixli 772 nömrəli Fərmanı ilə təsdiq edilmiş “İcra 
hakimiyyəti orqanlarının normativ hüquqi aktlarının hazırlanması və 
qəbul edilməsi qaydası haqqında Əsasnamə”nin 2.6-1-ci bəndinə uyğun 
edilə bilər.

Əli ƏSƏDOV 

Azərbaycan Respublikası Nazirlər Kabinetinin Qərarı
№ 384          Bakı şəhəri, 6 dekabr 2021-ci il

Azərbaycan Respublikası Nazirlər Kabinetinin “Mədəniyyət 
sahəsində elektron məlumat sisteminin tərkibi, təşkili və idarə 
olunması Qaydası”nın təsdiq edilməsi barədə” 2015-ci il 6 aprel 
tarixli 102 nömrəli, “Daşınmaz əmlak üzərində hüquqların dövlət 
qeydiyyatı üçün sənədlərin qəbulu, yoxlanılması və verilməsinin 
prosedur Qaydaları”nın və “Daşınmaz əmlakın təsvirinə, bu əmlak 
üzərində dövlət reyestrində qeydə alınmış hüquqlara və onların 
məhdudlaşdırılmasına (yüklülüyünə) dair arayışın verilməsi haqqında 
Təlimat”ın təsdiq edilməsi barədə” 2015-ci il 5 oktyabr tarixli 319 
nömrəli, “Lisenziya və ya icazə verən orqanların lisenziya və ya 
icazənin, onun dublikatının və əlavəsinin verilməsinin, yenidən 
rəsmiləşdirilməsinin, dayandırılmasının, bərpasının və ya ləğvinin 
“Lisenziyalar və icazələr” portalı vasitəsilə həyata keçirilməsini təmin 
etmək üçün son müddətlər”in, “Lisenziyalar və icazələr” portalına 
inteqrasiya edilməli olan informasiya sistemlərinin siyahısı və həmin 
informasiya sistemlərinin portala inteqrasiyası üçün son müddətlər”in 
və “İnformasiya sistemlərinin “Lisenziyalar və icazələr” portalına 
inteqrasiyası üçün texniki tələblər”in təsdiq edilməsi haqqında” 2017-
ci il 29 dekabr tarixli 615 nömrəli, “Azərbaycan Respublikasının 
Mədəniyyət Nazirliyi yanında Mədəni İrsin Qorunması, İnkişafı 
və Bərpası üzrə Dövlət Xidmətinin regional idarələrinin ərazi 
mənsubiyyətinin, ştat sayının müəyyən edilməsi və bununla bağlı 
maddi-texniki təminat məsələlərinin həlli haqqında” 2020-ci il 17 fevral 
tarixli 49 nömrəli və “Dövlət informasiya sistemlərinin və ehtiyatlarının 
“Hökumət buludu”na Keçid Planı”nın təsdiq edilməsi və “Hökumət 
buludu” ilə bağlı bəzi tədbirlər haqqında” 2020-ci il 29 oktyabr tarixli  
428 nömrəli qərarlarında dəyişiklik edilməsi barədə

“Azərbaycanın mədəniyyət paytaxtı - Şuşa şəhəri haqqında” Azərbaycan 
Respublikasının 2021-ci il 31 may tarixli 338-VIQ nömrəli Qanununun tət-
biqi barədə” Azərbaycan Respublikası Prezidentinin 2021-ci il 22 iyun tar-
ixli 1374 nömrəli Fərmanının 2.1.10-cu yarımbəndinin icrasını təmin etmək 
məqsədilə Azərbaycan Respublikasının Nazirlər Kabineti qərara alır: 

1. Azərbaycan Respublikası Nazirlər Kabinetinin 2015-ci il 6 aprel 
tarixli 102 nömrəli Qərarı (Azərbaycan Respublikasının Qanunvericilik 
Toplusu, 2015, № 4, maddə 470; 2017, № 10, maddə 1927, № 12 
(II kitab), maddə 2477; 2020, № 10, maddə 1312) ilə təsdiq edilmiş 
“Mədəniyyət sahəsində elektron məlumat sisteminin tərkibi, təşkili və 
idarə olunması Qaydası”nda aşağıdakı dəyişikliklər edilsin:

1.1. 3.2-ci bəndə “Agentliyi” sözündən sonra “, Şuşa Şəhəri Dövlət 
Qoruğu İdarəsi” sözləri əlavə edilsin;

1.2. 3.6.3-cü yarımbəndin sonunda nöqtə işarəsi nöqtəli vergül işarəsi ilə 
əvəz edilsin və aşağıdakı məzmunda 3.6.4-cü yarımbənd əlavə edilsin:

“3.6.4. Şuşa şəhərinin ərazisində milli mədəniyyətin bərpa edilməsi, 
qorunması, inkişafı və təşviqi məqsədilə görülmüş tədbirlər, həyata keçirilən 
və maliyyələşdirilən layihələr, mədəniyyət sahəsində həyata keçirilən dövlət 
monitorinqləri, mühafizə dərəcəsi olan mədəni sərvətlərin mülkiyyətçisi və 
ya istifadəçisi ilə bağlanılmış mühafizə müqavilələri, ərazidə aparılmasına 
icazə verilmiş arxeoloji qazıntılar və elmi tədqiqat işləri, onların 
hesabatı, xarici dövlətlərdə həyata keçirilən mədəniyyət tədbirləri, dövlət 
mühafizəsində olan mədəniyyət obyektlərində aparılan bərpa, təmir-tikinti, 
rekonstruksiya və konservasiya işləri barədə məlumatların yerləşdirilməsi 
üzrə – Şuşa Şəhəri Dövlət Qoruğu İdarəsi.”.

2. Azərbaycan Respublikası Nazirlər Kabinetinin 2015-ci il 5 oktyabr 
tarixli 319 nömrəli Qərarı (Azərbaycan Respublikasının Qanunvericilik 
Toplusu, 2015, № 10, maddə 1233; 2016, № 8, maddə 1434, № 10, 

maddə 1718; 2017, № 2, maddə 317, № 5, maddə 993, № 10, maddə 
1927, № 12 (II kitab), maddələr 2485, 2540; 2018, № 4, maddə 790, 
№ 8, maddə 1803, № 10, maddə 2167; 2019, № 3, maddələr 555, 566, 
№ 5, maddə 967, № 7, maddə 1325; 2021, № 3, maddə 296) ilə təsdiq 
edilmiş 2 nömrəli əlavə – “Daşınmaz əmlakın təsvirinə, bu əmlak 
üzərində dövlət reyestrində qeydə alınmış hüquqlara və onların 
məhdudlaşdırılmasına (yüklülüyünə) dair arayışın verilməsi haqqında 
Təlimat”da aşağıdakı dəyişikliklər edilsin:

2.1. aşağıdakı məzmunda 4.1.4-1-ci yarımbənd əlavə edilsin:
“4.1.4-1. daşınmaz əmlakın dünya, ölkə və yerli əhəmiyyətli tarix və 

mədəniyyət abidəsi olub-olmaması barədə məlumat;”;
2.2. həmin Təlimata 1 nömrəli əlavə – “Daşınmaz əmlakın təsvirinə, bu 

əmlak üzərində dövlət reyestrində qeydiyyata alınmış hüquqlara və onların 
məhdudlaşdırılmasına (yüklülüyünə) dair Arayış”a “Hüquqmüəyyənedici 
sənəd haqqında məlumat” bölməsindən sonra aşağıdakı məzmunda yeni 
bölmə əlavə edilsin:

“Daşınmaz əmlakın dünya, ölkə və yerli əhəmiyyətli tarix və 
mədəniyyət abidəsi olub-olmaması barədə məlumat

3. Azərbaycan Respublikası Nazirlər Kabinetinin 2017-ci il 29 dekabr 
tarixli 615 nömrəli Qərarı (Azərbaycan Respublikasının Qanunvericilik 
Toplusu, 2017, № 12 (II kitab), maddə 2560; 2018, № 11, maddə 2433, 
№ 12 (II kitab), maddə 2726; 2019, № 1, maddə 165, № 3, maddələr 558, 
566; 2021, № 3, maddə 294) ilə təsdiq edilmiş 1 nömrəli əlavə - “Lisenziya 
və ya icazə verən orqanların lisenziya və ya icazənin, onun dublikatının və 
əlavəsinin verilməsinin, yenidən rəsmiləşdirilməsinin, dayandırılmasının, 
bərpasının və ya ləğvinin “Lisenziyalar və icazələr” portalı vasitəsilə həyata 
keçirilməsini təmin etmək üçün son müddətlər”ə aşağıdakı məzmunda 32-ci 
hissə əlavə edilsin:

32. Şuşa Şəhəri Dövlət Qoruğu İdarəsi 2022-ci il

4. Azərbaycan Respublikası Nazirlər Kabinetinin 2020-ci il 17 fevral 
tarixli 49 nömrəli Qərarı (Azərbaycan Respublikasının Qanunvericilik 
Toplusu, 2020, № 2, maddə 200) ilə təsdiq edilmiş “Azərbaycan 
Respublikasının Mədəniyyət Nazirliyi yanında Mədəni İrsin Qorunması, 
İnkişafı və Bərpası üzrə Dövlət Xidmətinin regional idarələrinin ərazi 
mənsubiyyətinin bölgüsü”nün “2. Dövlət Xidmətinin Şabran Regional 
İdarəsi” bölməsinin 10-cu sətrinə “Şuşa” sözündən sonra “(Şuşa şəhərinin 
ərazisi istisna olmaqla)” sözləri əlavə edilsin. 

5. Azərbaycan Respublikası Nazirlər Kabinetinin 2020-ci il 29 oktyabr 
tarixli 428 nömrəli Qərarı (Azərbaycan Respublikasının Qanunvericilik 
Toplusu, 2020, № 10, maddə 1316; 2021, № 2, maddə 203, № 4, 
maddələr 416, 418; Azərbaycan Respublikası Nazirlər Kabinetinin 
2021-ci il 13 sentyabr tarixli 264 nömrəli Qərarı) ilə təsdiq edilmiş 
“Dövlət informasiya sistemlərinin və ehtiyatlarının “Hökumət buludu”na 
Keçid Planı”nın 6-cı hissəsinə aşağıdakı məzmunda 90-cı sətir əlavə edilsin:

90. Şuşa Şəhəri Dövlət Qoruğu İdarəsi

Əli ƏSƏDOV 

